
Kali Vidambanam Parody of Life in the Dark Age

கலிவிட³ம்ப³நம்

ந பே⁴தவ்யம் ந போ³த்³த⁴வ்யம் ந ஶ்ராவ்யம் வாதி³நோ வச: ।
ஜ²டிதி ப்ரதிவக்தவ்யம் ஸபா⁴ஸு விஜிகீ³ஷுபி: ⁴ ॥ 1॥
அஸம்ப்⁴ரமோ விலஜ்ஜத்வமவஜ்ஞா ப்ரதிவாதி³நி ।
ஹாஸோ ராஜ்ஞ:ஸ்தவஶ்சேதி பஞ்சைதே ஜயஹேதவ: ॥ 2॥
உச்சைருத்³கோ⁴ஷ்ய ஜேதவ்யம் மத்⁴யஸ்த²ஶ்சேத³பண்டி³த: ।
பண்டி³தோ யதி³ தத்ரைவ பக்ஷபாதோऽதி⁴ரோப்யதாம் ॥ 3॥
லோபோ⁴ ஹேதுர்த⁴நம் ஸாத்⁴யம் த்³ரு’ஷ்டாந்தஸ்து புரோஹித: ।
ஆத்மோத்கர்ஷோ நிக³மநமநுமாநேஷ்வயம் விதி:⁴ ॥ 4॥
அப்⁴யாஸ்யம் லஜ்ஜமாநேந தத்த்வம் ஜிஜ்ஞாஸுநா சிரம் ।
ஜிகீ³ஷுநா ஹ்ரியம் த்யக்த்வா கார்ய: கோலாஹலோ மஹாந் ॥ 5॥
பாட²நைர்க்³ரந்த²நிர்மாணை: ப்ரதிஷ்டா² தாவதா³ப்யதே ।
ஏவம் ச தத்²யவ்யுத்பத்திராயுஷோऽந்தே ப⁴வேந்ந வா ॥ 6॥
ஸ்தோதார: கே ப⁴விஷ்யந்தி மூர்க²ஸ்ய ஜக³தீதலே ।
ந ஸ்தௌதி சேத்ஸ்வயம் ச ஸ்வம் கதா³ தஸ்யாஸ்து நிர்வ்ரு’தி: ॥ 7॥
வாச்யதாம் ஸமயோऽதீத:ஸ்பஷ்டமக்³ரே ப⁴விஷ்யதி ।
இதி பாட²யதாம் க்³ரந்தே² காடி²ந்யம் குத்ர வர்ததே ॥ 8॥
அக³தித்வமதிஶ்ரத்³தா⁴ ஜ்ஞாநாபா⁴ஸேந த்ரு’ப்ததா ।
த்ரய: ஶிஷ்யகு³ணாஹ்யேதே மூர்கா²சார்யஸ்ய பா⁴க்³யஜா: ॥ 9॥
யதி³ ந க்வாபி வித்³யாயாம் ஸர்வதா² க்ரமதே மதி: ।
மாந்த்ரிகாஸ்து ப⁴விஷ்யாமோ யோகி³நோ யதயோऽபி வா ॥ 10॥
அவிலம்பே³ந ஸம்ஸித்³தௌ⁴ மாந்த்ரிகைராப்யதே யஶ: ।
விலம்பே³ கர்மபா³ஹுல்யம் விக்²யாப்யாவாப்யதே த⁴நம் ॥ 11॥
ஸுக²ம் ஸுகி²ஷு து:³கே²ऽபி ஜீவநம் து:³க²ஶாலிஷு ।

கலிவிட³ம்ப³நம்

அநுக்³ரஹாயதே யேஷாம் தே த⁴ந்யா: க²லு மாந்த்ரிகா: ॥ 12॥
யாவத³ஜ்ஞாநதோ மௌநமாசாரோ வா விலக்ஷண: ।
தாவந்மாஹாத்ம்யரூபேண பர்யவஸ்யதி மாந்த்ரிகே அ: ॥ 13॥
சாராந் விசார்ய தை³வஜ்ஞைர்வக்தவ்யம் பூ⁴பு⁴ஜாம் ப²லம் ।
க்³ரஹசாரபரிஜ்ஞாநம் தேஷாமாவஶ்யகம் யத: ॥ 14॥
புத்ர இத்யேவ பிதரி கந்யகேதி மாதரி ।
க³ர்ப⁴ப்ரஶ்நேஷு கத²யந் தை³வஜ்ஞோ விஜயீ ப⁴வேத் ॥ 15॥
ஆயுஸ்ப்ரஶ்நே தீ³ர்க⁴மாயுர்வாச்யம் மௌஹூர்திகைர்ஜநை: ।
ஜீவந்தோ ப³ஹுமந்யந்தே ம்ரு’தா: ப்ரக்ஷ்யந்தி கம் புந: ॥ 16॥
ஸர்வம் கோடித்³வயோபேதம் ஸர்வம் காலத்³வயாவதி⁴ ।
ஸர்வம் வ்யாமிஶ்ரமிவ ச வக்தவ்யம் தை³வசிந்தகை: ॥ 17॥
நிர்த⁴நாநாம் த⁴நாவாப்திம் த⁴நிநாமதி⁴கம் த⁴நம் ।
ப்³ருவாணா:ஸர்வதா² க்³ராஹ்யா லோகைர்ஜ்யௌதிஷிகா ஜநா: ॥ 18॥
ஶதஸ்ய லாபே⁴ தாம்பூ³லம் ஸஹஸ்ரஸ்ய து போ⁴ஜநம் ।
தை³வஜ்ஞாநாமுபாலம்போ⁴ நித்ய: கார்யவிபர்யயே ॥ 19॥
அபி ஸாக³ரபர்யந்தா விசேதவ்யா வஸுந்த⁴ரா ।
தே³ஶோ ஹ்யரத்நிமாத்ரேऽபி நாஸ்தி தை³வஜ்ஞவர்ஜித: ॥ 20॥
வாராந் கே சித்³க்³ரஹாந் கே சித்கே சித்³ரு’க்ஷாணி ஜாநதே ।
த்ரிதயம் யே விஜாநந்தி தே வாசஸ்பதய:ஸ்வயம் ॥ 21॥
நைமித்திகா:ஸ்வப்நத்³ரு’ஶோ தே³வதாநாம் [[அமீ த்ரய:]] ।
நிஸர்க³ஶத்ரவ:ஸ்ரு’ஷ்டா தை³வஜ்ஞாநாமமீ த்ரய: ॥ 22॥
ஸ்வஸ்தை²ரஸாத்⁴யரோகை³ஶ்ச ஜந்துபி⁴ர்நாஸ்தி கிம் சந ।
காதரா தீ³ர்க⁴ரோகா³ஶ்ச பி⁴ஷஜாம் பா⁴க்³யஹேதவ: ॥ 23॥
நாதிதை⁴ர்யம் ப்ரதா³தவ்யம் நாதிபீ⁴திஶ்ச ரோகி³ணி ।
நைஶ்சிந்த்யாந்நாதி³மே தா³நம் நைராஶ்யாதே³வ நாந்திமே ॥ 24॥
பை⁴ஷஜ்யம் து யதா²காமம் பத்²யம் து கடி²நம் வதே³த் ।
ஆரோக்³யம் வைத்³யமாஹாத்ம்யாத³ந்யதா²த்வமபத்²யத: ॥ 25॥

நிதா³நம் ரோக³நாமாநி ஸாத்ம்யாஸாத்ம்யே சிகித்ஸிதம் ।
ஸர்வமப்யுபதே³க்ஷ்யந்தி ரோகி³ண:ஸத³நே ஸ்த்ரிய: ॥ 26॥
ஜ்ரு’ம்ப⁴மாணேஷு ரோகே³ஷு ம்ரியமாணேஷு ஜந்துஷு ।
ரோக³தத்த்வேஷு ஶநகைர்வ்யுத்பத்³யந்தே சிகித்ஸகா: ॥ 27॥
ப்ரவர்தநார்த²மாரம்பே⁴ மத்⁴யே த்வௌஷத⁴ஹேதவே ।
ப³ஹுமாநார்த²மந்தே ச ஜிஹீர்ஷந்தி சிகித்ஸகா: ॥ 28॥
லிப்ஸமாநேஷு வைத்³யேஷு சிராதா³ஸாத்³ய ரோகி³ணம் ।
தா³யாதா:³ஸம்ப்ரரோஹந்தி தை³வஜ்ஞா மாந்த்ரிகா அபி ॥ 29॥
ரோக³ஸ்யோபக்ரமே ஸாந்த்வம் மத்⁴யே கிம் சித்³த⁴நவ்யய: ।
ஶநைரநாத³ரஸ்ஶாந்தௌ ஸ்நாதோ வைத்³யம் ந பஶ்யதி ॥ 30॥
தை³வஜ்ஞத்வம் மாந்த்ரிகதா பை⁴ஷஜ்யம் சாடுகௌஶலம் ।
ஏகைகமர்த²லாபா⁴ய த்³வித்ரியோக³ஸ்து து³ர்லப: ⁴ ॥ 31॥
அந்ரு’தம் சாடுவாத³ஶ்ச த⁴நயோகோ³ மஹாநயம் ।
ஸத்யம் வைது³ஷ்யமித்யேஷ யோகோ³ தா³ரித்³ர்யகாரக: ॥ 32॥
காதர்யம் து³ர்விநீதத்த்வம் கார்பண்யமவிவேகதாம் ।
ஸர்வம் மார்ஜந்தி கவய: ஶாலீநாம் முஷ்டிகிங்கரா: ॥ 33॥
ந காரணமபேக்ஷந்தே கவய:ஸ்தோதுமுத்³யதா: ।
கிம் சித³ஸ்துவதாம் தேஷாம் ஜிஹ்வா பு²ரபு²ராயதே ॥ 34॥
ஸ்துதம் ஸ்துவந்தி கவயோ ந ஸ்வதோ கு³ணத³ர்ஶிந: ।
கீத: கஶ்சித³லிர்நாம கியதீ தத்ர வர்ணநா ॥ 35॥
ஏகைவ கவிதா பும்ஸாம் க்³ராமாயாஶ்வாய ஹஸ்திநே ।
அந்ததோऽந்நாய வஸ்த்ராய தாம்பூ³லாய ச கல்பதே ॥ 36॥
ஶப்³தா³க்²யமபரம் ப்³ரஹ்ம ஸந்த³ர்பே⁴ண பரிஷ்க்ரு’தம் ।
விக்ரீயதே கதிபயைர்வ்ரு’தா²ந்யைர்விநியுஜ்யதே ॥ 37॥
வர்ணயந்தி நராபா⁴ஸாந் வாணீம் லப்³த்⁴வாபி யே ஜநா: ।
லப்³த்⁴வாபி காமதே⁴நும் தே லாங்க³லே விநியுஞ்ஜதே ॥ 38॥
ப்ரஶம்ஸந்தோ நராபா⁴ஸாந் ப்ரலபந்தோऽந்யதா²ந்யதா² ।
கத²ம் தரந்து கவய: காமபாரம்யவாதி³ந: ॥ 39॥

யத்ஸந்த³ர்பே⁴ யது³ல்லேகே² யத்³வ்யங்க்³யே நிப்⁴ரு’தம் மந: ।
ஸமாதே⁴ரபி தஜ்ஜ்யாயா: ஶங்கரோ யதி³ வர்ண்யதே ॥ 40॥

ப³ந்த⁴வ:

க்³ரு’ஹிணீ ப⁴கி³நீ தஸ்யா: ஶ்வஶுரௌ ஶ்யால இத்யபி ।
ப்ராணிநாம் கலிநா ஸ்ரு’ஷ்டா: பஞ்ச ப்ராணா இமேऽபரே ॥ 41॥
ஜாமாதரோ பா⁴கி³நேயா மாதுலா தா³ரபா³ந்த⁴வா: ।
அஜ்ஞாதா ஏவ க்³ரு’ஹிணாம் ப⁴க்ஷ்யந்த்யாகு²வத்³க்³ரு’ஹே ॥ 42॥
மாதுலஸ்ய ப³லம் மாதா ஜாமாதுர்து³ஹிதா ப³லம் ।
ஶ்வஶுரஸ்ய ப³லம் பா⁴ர்யா ஸ்வயமேவாதிதே²ர்ப³லம் ॥ 43॥
ஜாமாதுர்வக்ரதா தாவத்³யாவச்ச்²யாலஸ்ய பா³லதா ।
ப்ரபு³த்⁴யமாநே ஸாரல்யம் ப்ரபு³த்³தே⁴ऽஸ்மிந் பலாயநம் ॥ 44॥
பா⁴ர்யா ஜ்யேஷ்டா² ஶிஶு: ஶ்யால: ஶ்வஶ்ரூ:ஸ்வாதந்த்ர்யவர்திநீ ।
ஶ்வஶுரஸ்து ப்ரவாஸீதி ஜாமாதுர்பா⁴க்³யதோ⁴ரணீ ॥ 45॥
பூ⁴ஷணைர்வாஸநை: பாத்ரை: புத்ராணாமுபலாலநை: ।
ஸக்ரு’தா³க³த்ய க³ச்ச²ந்தீ கந்யா நிர்மார்ஷ்டி மந்தி³ரம் ॥ 46॥
க்³ரு’ஹிணீ ஸ்வஜநம் வக்தி ஶுஷ்காஹாரம் மிதாஶநம் ।
பதிபக்ஷ்யாம்ஸ்து ப³ஹ்வாஶாந் க்ஷீரபாம்ஸ்தஸ்கராநபி ॥ 47॥
பா⁴ர்யே த்³வே புத்ரஶாலிந்யௌ ப⁴கி³நீ பதிவர்ஜிதா ।
அஶ்ராந்தகலஹோ நாம யோகோ³ऽயம் க்³ரு’ஹமேதி⁴நாம் ॥ 48॥
பா⁴ர்யே த்³வே ப³ஹவ: புத்ரா தா³ரித்³ர்யம் ரோக³ஸம்ப⁴வ: ।
ஜீர்ணௌ ச மாதாபிதராவேகைகம் நரகாதி⁴கம் ॥ 49॥

உத்தமரு’ணா:

ஸ்ம்ரு’தே ஸீத³ந்தி கா³த்ராணி த்³ரு’ஷ்டே ப்ரஜ்ஞா விநஶ்யதி ।
அஹோ மஹதி³த³ம் பூ⁴தமுத்தமரு’ணாபி⁴ஶாப்³தி⁴தம் ॥ 50॥
அந்தகோऽபி ஹி ஜந்தூநாமந்தகாலமபேக்ஷதே ।

ந காலநியம: கஶ்சிது³த்தமார்ணஸ்ய வித்³யதே ॥ 51॥
ந பஶ்யாமோ முகே² த³ம்ஷ்ட்ராம் ந பாஶம் வா கராஞ்ஜலே ।
உத்தமார்ணமவேக்ஷ்யைவ ததா²ப்யுத்³வேஜிதே மந: ॥ 52॥

தா³ரித்³ர்யம்

ஶத்ரௌ ஸாந்த்வம் ப்ரதீகார:ஸர்வரோகே³ஷு பே⁴ஷஜம் ।
ம்ரு’த்யௌ ம்ரு’த்யுஞ்ஜயத்⁴யாநம் தா³ரித்³ர்யே து ந கிம் சந ॥ 53॥
ஶக்திம் கரோதி ஸஞ்சாரே ஶீதோஷ்ணே மர்ஷயத்யபி ।
தீ³பயத்யுத³ரே வஹ்நிம் தா³ரித்³ர்யம் பரமௌஷத⁴ம் ॥ 54॥
கி³ரம் ஸ்க²லந்தீம் மீலந்தீம் த்³ரு’ஷ்டிம் பாதௌ³ விஸம்ஸ்து²லௌ ।
ப்ரோத்ஸாஹயதி யாச்ஞாயாம் ராஜாஜ்ஞேவ த³ரித்³ரதா ॥ 55॥
ஜீர்யந்தி ராஜவித்³வேஷா ஜீர்யந்த்யவிஹிதாந்யபி ।
ஆகிஞ்சந்யப³லாட்⁴யாநாமந்ததோऽஶ்மாபி ஜீர்யதி ॥ 56॥
நாஸ்ய சோரா ந பிஶுநா ந தா³யாதா³ ந பார்தி²வா: ।
தை³ந்யம் ராஜ்யாத³பி ஜ்யாயோ யதி³ தத்த்வம் ப்ரபு³த்⁴யதே ॥ 57॥

த⁴நிந:

ப்ரகாஶயத்யஹங்காரம் ப்ரவர்தயதி தஸ்கராந் ।
ப்ரோத்ஸாஹயதி தா³யாதா³ம்ல்லாக்ஷ்மீ: கிம் சிது³பஸ்தி²தா ॥ 58॥
விட³ம்ப³யந்தி யே நித்யம் வித³க்³தா⁴ந் த⁴நிநோ ஜநா: ।
த ஏவ து விட³ம்ப்³யந்தே ஶ்ரியா கிஞ்சிது³பேக்ஷிதா: ॥ 59॥
ப்ராமாண்யபு³த்³தி: ⁴ ஸ்தோத்ரேஷு தே³வதாபு³த்³தி⁴ராத்மநி ।
கீடபு³த்³தி⁴ர்மநுஷ்யேஷு நூதநாயா: ஶ்ரிய: ப²லம் ॥ 60॥
ஶ‍்ரு’ண்வந்த ஏவ ப்ரு’ச்ச²ந்தி பஶ்யந்தோऽபி ந ஜாநதே ।
விட³ம்ப³நாநி த⁴நிகா:ஸ்தோத்ராணீத்யேவ மந்வதே ॥ 61॥
ஆவ்ரு’த்ய ஶ்ரீமதே³நாந்தா⁴நந்யோந்யக்ரு’தஸம்வித:³ ।
ஸ்வைரம் ஹஸந்தி+பார்ஶ்வஸ்தா² பா³லோந்மத்தபிஶாசவத் ॥ 62॥
ஸ்தோதவ்யை:ஸ்தூயந்தே நித்யம் ஸேவநீயைஶ்ச ஸேவ்யதே ।

ந பி³பே⁴தி ந ஜிஹ்ரேதி ததா²பி த⁴நிகோ ஜந: ॥ 63॥
க்ஷணமாத்ரம் க்³ரஹாவேஶோ யாமமாத்ரம் ஸுராமத:³ ।
லக்ஷ்மீமத³ஸ்து மூர்கா²ணாமாதே³ஹமநுவர்ததே ॥ 64॥
ஶ்ரீர்மாஸமர்த⁴மாஸம் வா சேஷ்டித்வா விநிவர்ததே ।
விகாரஸ்து ததா³ரப்³தோ⁴ நித்யம் லஶுநக³ந்த⁴வத் ॥ 65॥
கண்ட்:ஏ மத:³ கோத்³ரவஜோ ஹ்ரு’தி³ தாம்பூ³லஜோ மத:³ ।
லக்ஷ்மீமத³ஸ்து ஸர்வாங்கே³ புத்ரதா³ரமுகே²ஷ்வபி ॥ 66॥
யத்ராஸீத³ஸ்தி வா லக்ஷ்மீஸ்தத்ரோந்மத:³ ப்ரவர்ததாம் ।
குலேऽப்யவதரத்யேஷ குஷ்டா²பஸ்மாரவத்கத²ம் ॥ 67॥
அத்⁴யாபயந்தி ஶாஸ்த்ராணி த்ரு’ணீகுர்வந்தி பண்டி³தாந் ।
விஸ்மாரயந்தி ஜாதிம் ஸ்வாம் வராடா: பஞ்சஷா கரே ॥ 68॥
பி³ப⁴ர்து ப்⁴ரு’த்யாந் த⁴நிகோ த³த்தாம் வா தே³யமர்தி²ஷு ।
யாவத்³யாசகஸாத⁴ர்ம்யம் தாவல்லோகோ ந ம்ரு’ஷ்யதி ॥ 69॥

பிஶுநா:

த⁴நபா⁴ரோ ஹி லோகஸ்ய பிஶுநைரேவ தா⁴ர்யதே ।
கத²ம் தே தம் லகூ⁴கர்தும் யதந்தேऽபரதா²ஸ்வத: ॥ 70॥
ஶ்ரமாநுரூபம் பிஶுநே கிமுபக்ரியதே ந்ரு’பை: ।
த்³விகு³ணம் த்ரிகு³ணம் சைவ க்ரு’தாந்தோ லாலயிஷ்யதி ॥ 71॥
கோ³கர்ணே ப⁴த்³ரகர்ணே ச ஜபோ து³ஷ்கர்மநாஶந: ।
ராஜகர்ணே ஜப:ஸத்³ய:ஸர்வகர்மவிநாஶந: ॥ 72॥
ந ஸ்வார்த²ம் கிஞ்சிதி³ச்ச²ந்தி ந ப்ரேர்யந்தே ச கேந சித் ।
பரார்தே²ஷு ப்ரவர்தந்தே ஶடா:²ஸந்தஶ்ச துல்யவத் ॥ 73॥
காலாந்தரே ஹ்யநர்தா²ய க்³ரு’த்⁴ரோ கே³ஹோபரி ஸ்தி²த: ।
க²லோ க்³ரு’ஹஸமீபஸ்த:²ஸத்³யோऽநர்தா²ய தே³ஹிநாம் ॥ 74॥

லோபி⁴ந:

ஶுஷ்கோபவாஸோ த⁴ர்மேஷு பை⁴ஷஜ்யேஷு ச லங்க⁴நம் ।
ஜபயஜ்ஞஶ்ச யஜ்ஞேஷு ரோசதே லோப⁴ஶாலிநாம் ॥ 75॥
கிம் வக்ஷ்யதீவ த⁴நிகாத்³யாவது³த்³விஜதேऽத⁴ந: ।
கிம் ப்ரக்ஷ்யதீதி லுப்³தோ⁴ऽபி தாவது³த்³விஜதே தத: ॥ 76॥
ஸர்வமாதித்²யஶாஸ்த்ரார்த²ம் ஸாக்ஷாத்குர்வந்தி லோபி⁴ந: ।
பி⁴க்ஷாகப³லமேகைகம் யே ஹி பஶ்யந்தி மேருவத் ॥ 77॥
த⁴நபால: பிஶாசோ ஹி த³த்தே ஸ்வாமிந்யுபஸ்தி²தே ।
த⁴நலுப்³த:⁴ பிஶாசஸ்து ந கஸ்மை சந தி³த்ஸதே ॥ 78॥
தா³தாரோऽர்தி²பி⁴ரர்த்²யந்தே தா³த்ரு’பி: ⁴ புநோऽர்தி²ந: ।
கர்த்ரு’கர்மவ்யதீஹாராத³ஹோ நிம்நோந்நதம் கியத் ॥ 79॥
ஸ்வஸ்மிந்நஸதி நார்த²ஸ்ய ரக்ஷக:ஸம்ப⁴வேதி³தி ।
நிஶ்சித்யைவம் ஸ்வயமபி பு⁴ங்க்தே லுப்³த: ⁴ கத²ம் சந ॥ 80॥
ப்ரஸ்தா²ஸ்யமாந: ப்ரவிஶேத்ப்ரதிஷ்டே²த தி³நே தி³நே ।
விசித்ராநுல்லிகே²த்³விக்⁴நாம்ஸ்திஷ்டா²ஸுரதிதி²ஶ்சிரம் ॥ 81॥

தா⁴ர்மிகா:

ப்ரதீ³யதே விது³ஷ்யேகம் கவௌ த³ஶ நடே ஶதம் ।
ஸஹஸ்ரம் தா³ம்பி⁴கே லோகே ஶ்ரோத்ரியே து ந கிஞ்சந ॥ 82॥
க⁴டகம் ஸம்யகா³ராத்⁴ய வைராக்³யம் பரமம் வஹேத் ।
தாவத³ர்தா:² ப்ரஸித்³த்⁴யந்தி யாவச்சாபலமாவ்ரு’தம் ॥ 83॥
ஏகத:ஸர்வஶாஸ்த்ராணி துளஸீகாஷ்ட²மேகத: ।
வக்தவ்யம் கிம் சிதி³த்யுக்தம் வஸ்துதஸ்துளஸீ பரா ॥ 84॥
விஸ்ம்ரு’தம் வாஹடேநேத³ம் துலஸ்யா: பட²தா கு³ணந் ।
விஶ்வஸம்மோஹிநீ வித்த தா³யிநீதி கு³ணத்³வயம் ॥ 85॥
கௌபீநம் ப⁴ஸிதாலேபோ த³ர்பா⁴+ருத்³ராக்ஷமாலிகா ।
மௌநமேகாஸிகா சேதி மூர்க²ஸஞ்ஜீவநாநி ஷட் ॥ 86॥
வாஸ: புண்யேஷு தீர்தே²ஷு ப்ரஸித்³த⁴ஶ்ச ம்ரு’தோ கு³ரு: ।

அத்⁴யாபநாவ்ரு’த்தயஶ்ச கீர்தநீயா த⁴நார்தி²பி:⁴ ॥ 87॥
மந்த்ரப்⁴ரம்ஶே ஸம்ப்ரதா³ய: ப்ரயோக³ஶ்ச்யுதஸங்க்ரு’தௌ ।
தே³ஶத⁴ர்மஸ்த்வநாசாரே ப்ரு’ச்ச²தாம் ஸித்³த⁴முத்தரம் ॥ 88॥
யதா² ஜாநந்தி ப³ஹவோ யதா² வக்ஷ்யந்தி தா³தரி ।
ததா² த⁴ர்மம் சரேத்ஸர்வம் ந வ்ரு’தா² கிம் சிதா³சரேத் ॥ 89॥
ஸதா³ ஜபபடோ ஹஸ்தே மத்⁴யே மத்⁴யேऽக்ஷிமீலநம் ।
ஸர்வம் ப்³ரஹ்மேதி வாத³ஶ்ச ஸத்³யஸ்ப்ரத்யயஹேதவ: ॥ 90॥
ஆமத்⁴யாஹ்நம் நதீ³வாஸ:ஸமாஜே தே³வதார்சநம் ।
ஸததம் ஶுசிவேஷஶ்ச இத்யேதத்³த³ம்ப⁴ஸ்ய ஜீவிதம் ॥ 91॥
தாவத்³தீ³ர்க⁴ம் நித்யகர்ம யாவத்ஸ்யாத்³த்³ரஷ்ட்ரு’மேலநம் ।
தாவத்ஸங்க்ஷிப்யதே ஸர்வம் யாவத்³த்³ரஷ்டா ந வித்³யதே ॥ 92॥
ஆநந்த³பா³ஷ்பரோமாஞ்சௌ யஸ்ய ஸ்வேச்சா²வஶம்வதௌ³ ।
கிம் தஸ்ய ஸாத⁴நைரந்யை: கிங்கரா:ஸர்வபார்தி²வா: ॥ 93॥

து³ர்ஜநா:

த³ண்ட்³யமாநா விகுர்வந்தி லால்யமாநாஸ்ததஸ்தராம் ।
து³ர்ஜநாநாமதோ ந்யாய்யம் தூ³ராதே³வ விஸர்ஜநம் ॥ 94॥
அதா³நமீஷத்³தா³நம் ச கிஞ்சித்கோபாய து³ர்தி⁴யாம் ।
ஸம்பூர்ணதா³நம் ப்ரக்ரு’திர்விராமோ வைரகாரணம் ॥ 95॥
ஜ்யாயாநஸம்ஸ்தவோ து³ஷ்டைரீர்ஷ்யாயை ஸம்ஸ்தவ: புந: ।
அபத்யஸம்ப³ந்த⁴விதி: ⁴ ஸ்வாநர்தா²யைவ கேவலம் ॥ 96॥
ஜ்ஞாதேயம் ஜ்ஞாநஹீநத்வம் பிஶுநத்வம் த³ரித்³ரதா ।
மிலந்தி யதி³ சத்வாரி தத்³தி³ஶேऽபி நமோ நம: ॥ 97॥
பரசி²த்³ரேஷு ஹ்ரு’த³யம் பரவார்தாஸு ச ஶ்ரவ: ।
பரமர்மாஸு வாசம் ச க²லாநாமஸ்ரு’ஜத்³விதி:⁴ ॥ 98॥
விஷேண புச்ச²லக்³நேந வ்ரு’ஶ்சிக: ப்ராணிநாமிவ ।
கலிநா த³ஶமாம்ஶேந ஸர்வ: காலோऽபி தா³ருண: ॥ 99॥
யத்ர பா⁴ர்யாகி³ரோ வேதா³ யத்ர த⁴ர்மோऽர்த²ஸாத⁴நம் ।

யத்ர ஸ்வப்ரதிபா⁴ மாநம் தஸ்மை ஶ்ரீகலயே நம: ॥ 100॥
காமமஸ்து ஜக³த்ஸர்வம் காலஸ்யாஸ்ய வஶம்வத³ம் ।
காலகாலம் ப்ரபந்நாநாம் கால: கிம் ந: கரிஷ்யதி? ॥ 101॥
கவிநா நீலகண்டே²ந கலேரேதத்³விட³ம்ப³நம் ।
ரசிதம் விது³ஷாம் ப்ரீத்யை ராஜாஸ்தா²நாநுமோத³நம் ॥ 102॥
இதி நீலகண்ட²தீ³க்ஷிதவிரசிதம் கலிவிட³ம்ப³நம் ஸம்பூர்ணம் ।

